
1. Inngangur.

Framtíðin stendur á tímamótum þessa stundina.  Tímar eru að breytast og samkeppni um félaga er orðin mikil.  Til þess að glata ekki því sem áunnist hefur og takast á við nýja öld  þarf að setja stefnumótun á öll störf klúbbsins. og takast á við verkefnin með nýjum áherslum byggt á því sem gert hefur verið, og skipuleggja til að einhverjum árangri sé náð til lengri tíma litið. Klúbburinn hefur verið að gera góða hluti og stuðlað að mannrækt og gert gott í líknarmálum. En markmiðum er aldrei náð að fullu og þarf því sífellt að halda áfram, finna nýjar leiðir og betrum bæta það sem hefur verið gert í ljósi þeirra breytinga sem á umhverfinu verða hverju sinni.

En það verður ekki gert nema skilgreina verkefnin, vita hverjir eiga að vinna þau og ná sátt um niðurstöðurnar.  Til þess að það geti orðið þarf að setja tímaáætlun og hverjir eiga að samþykkja niðurstöður og síðan vinna eftir þeim.

Stefnumótun er öllum holl, en þar á að ræða verkefnin á breiðum grundvelli, skilgreina vandamálin, finna lausnir á þeim, setja ramma um framkvæmd. Allir sem eru í embættum eiga að vita til hvers er ætlast af þeim og hvernig þeir eiga að starfa.  Þannig verður til ein heild sem vinnur að sameiginlegu markmiði sem félagarnir koma sér saman um.  Það er aldrei neinn einn sem ákveður slíka hluti.

Hér verður stiklað á ýmsum þáttum í starfi Framtíðarinnar og  hverju þarf að taka á til þess að stefna framá við.  Ýmsar tillögur sem settar verða hér fram þarf að ræða og skoða til að endanleg sátt verði um niðurstöður og framkvæmd.
2.
Núverandi staða.

Núverandi staða Framtíðarinnar er nokkuð góð.  Klúbburinn hefur safnað til líknarmála um X milljónum undanfarin 20 ár, reiknað á raunvirði til dags.

En samkeppni er orðin mikil,   Það er ekki vandamál að fá fólk til liðs við okkur,  en erfiðara er að halda því.  Klúbburinn hefur mest orðið um XXX félagar, en erum núna um XXX.

Ef markmiðið er ekki að halda fengnum hlut þá er þetta umhugsunarvert, og krefst athugunar á.  Bara við að taka inn 3 félaga og að það fari 3 félagar á ári segir okkur að einhverra aðgerða er þörf.

Það er spurning hvort að Kiwanisstarfið höfði ekki lengur til ungs fólks.  Við erum kannski ekki að gera hlutina rétt, eða gamla hugsjónin sé að víkja fyrir einhverju öðru vegna breytinga í umhverfinu.  

Telja má að í dag sé starfið ekki nógu markvisst.  Það eru til lög og reglugerðir sem hægt er að lesa, en ekki mikið gert.  Litlar kröfur eru gerðar til æðstu embættismanna, og í of mörgum tilvikum eru menn skipaðir í starfið hvort sem þeir hafa áhuga og eða getu til þess.  Breytingar eru oft gerðar ómarkvisst í hvert skipti sem nýr forseti kemur, og þegar embættismenn hverfa af braut og nýir taka við þá er engu skilað í hendurnar á þeim er taka við.  Þetta leiðir af sér að sífellt er verið að finna upp einhver hjól til að klúbburinn geti haldið áfram, en það er engin stefna, og eða vinnurammi til að vinna eftir, og sitt sýnist hverjum sem skapar of mikið óþarfa umræður og skýrslugerðir um ekkert sem máli skiptir fyrir viðhald og vöxt klúbbsins.  Embættismenn lesa sér ekki til um hvað þeir eigi að gera samkvæmt skipunarbréfum, og ekki er fylgst með því að ákveðin samþykkt atriði gangi eftir á milli ára.

Samband milli Kiwanisfélaga og Sinawikfélaga er lítið sem ekkert, ef undanskilið er öll sú vinna sem Sinawikkonur inna af hendi fyrir okkur í að útbúa xxxxxx, og annað fyrir xxxxxxx(spurning hvað á við hverju sinni og breyta þá til samræmis).  Önnur  samskipti milli stjórnar Framtíðarinnar og Sinawik er engin.  Verður þó að telja að Framtíðin eigi að hafa frumkvæði í þeim málum en ekki Sinawikkonur.  

Ekki er haldið nógu skipulega utanum samþykktir sem gerðar eru á félagsmálafundum og stjórnarfundum, og ekkert endilega unnið eftir af þeim sem koma á eftir.  Þetta fer eingöngu eftir því hverjir eru við stjórn hverju sinni.

Því má seigja með nokkru sanni að klúbburinn er á tímamótum, og ekki seinna vænna að gerð sé stefnumótun sem unnið verði eftir í einhver ár.  Slíka stefnumótun þarf að setja fyrir aðalfund og síðan þurfa allir er koma til starfa að vinna eftir þeim leiðbeinandi ramma sem þar á kveður, og ekki gera breytingar nema þær séu þá samþykktar á aðalfundi.

3. Innri greining.

Ef skoðað er hvernig starfinu er háttað í dag þá er það nokkuð hefðbundið.  Klúbburinn er með verkefni á sínu svæði og veitir til líknarmála innan þess svæðis ef undanskilið er K-dagur sem er landsverkefni og gert á þriggja ára fresti, og síðast Joð-verkefnið sem stendur yfir núna en það er alþjóðlegt verkefni sem ljúka á næstu árum. 

Fundir.

Fundir eru hefðbundið hálfsmánaðarlega.  Yfirleitt hefur það skipst á almennur fundur og síðan félagsmálafundur, en núna var því breytt og eru tveir almennir fundir og einn félagsmálafundur, og á eftir að koma á það reynsla, en um það eru skiptar skoðanir.

Heimsóknir í aðra klúbba.

Lítið er farið í heimsóknir til annarra klúbba, og ekki einu sinni til klúbba sem við höfum móðurhlutverki að gegna, s.s xxxx og xxxxxx.  Meira var um heimsóknir fyrir mörgum árum, og þá jafnvel farið á xxxxxx til xxxxxxx en Framtíðin er stofnandi hans..

Sumarhátíðir.

Sumarhátíði svæðisins haldinn í enda júní er vel sótt af félögum og gestum ásamt börnum.  

Aðrar skemmtanir:

Fyrir utan venjulega fundi og sumarhátíðir er xxxxx  xxxxxxx, xxxxxxx, uppskeruhátíð, golfmót, Keilukvöld, spilakvöld. Einnig var haldinn ræðunámskeið og ræðukeppni í framhaldi fyrir nokkrum árum. Svo þar fyrir utan eru Sinawikkonur með opið hús á xxxxxxxxxxx fyrir gesti og gangandi og eru með kaffi heitt kakó og meðlæti.  

Fræðsla.

Fræðsla er lítil sem engin í klúbbnum sjálfum, þótt svo að þar séu aðilar sem hafa verið í fræðslunefnd árum saman og einnig formenn fræðslunefndar umdæmisins.  Á fasta fræðslu umdæmisins hefur ekki verið mætt sem skyldi undanfarin 3 ár, þrátt fyrir skyldumætingu þar að lútandi.  

Svæðisráðstefnur.

Svæðisráðstefnur eru xxxxx starfsárinu í xxxxxx. Það verður að segjast eins og er að ásókn hefur minnkað, og eftir skýrslum að dæma þá mætir rétt forsetinn en ekki meir, þrátt fyrir skyldumætingu.

Fjölgun nýrra félaga:

Fjölgun nýrra félaga hefur ekki verið vandamál, en að halda þeim hefur verið það.  Þó höfum við ekki verið nógu duglegir þar sem félagatalan er sífellt að lækka frá því sem hún var mest.  Þessi þróun segir okkur að við erum að gera eitthvað ekki rétt.  Kannski erum við of fljótir að reyna að ná félögum inn, og skýrum ekki nóg fyrir þeim eða fræðum áður en þeir taka ákvörðun.  Sýnilega væri betra að nýr félagi væri í aðlögun í eitt ár áður en hann er tekin  inn, og þá búinn að kynnast klúbbnum og hreyfingunni.  Ef hann tekur þá þessa ákvörðun um að koma þá er hann langtímafélagi frekar en sá sem fer hratt inn og sér kannski of seint að þetta passar ekki í hans lífsmunstur.  

Umdæmisþing.

Umdæmisþing eru haldin einu sinni á ári seinni partinn í ágúst.  Umdæmisþing er æðsta vald umdæmisins og þar á að taka ákvarðanir og samþykkja það sem gert hefur verið.  Framtíðin á 3 fulltrúa á umdæmisþingi.  Í gegn um árin hefur vel verið mætt af okkur á umdæmisþing, en hefur farið fækkandi, og má þar kannski nefna áhugaleysi stjórnenda við að skipuleggja fyrir félagana.  

4. Ytri greining.

Ef skoðað er út á við og sú umgjörð sem klúbburinn, hreyfingin hefur, þá er hún nokkuð góð hvað almenningsálitið varðar.  Það vita flestir af Framtíðinni án þess að það sé gert markvisst eða eftir áætlun. Styrktarverkefni sem klúbburinn stendur að birtast í staðarblöðum,  Engin heldur þessu  sérstaklega til haga og því undir hattinn lagt hvernig þeim málum er háttað hverju sinni.

Klúbburinn er ekkert í alþjóðlegum verkefnum ef undanskilið er Joð-verkefnið.  Engin stefna er til um alþjóðleg samskipti og er það undir hverjum forseta hvernig því er háttað, og ekki endilega sett til samþykktar á fundi það sem gert er. 

Stefna í upplýsingastreymi á milli stjórnar og félagana er ekki til.

Klúbburinn er lítið í samskiptum við aðra klúbba, og eða tekur þátt í verkefnum með  þeim ef undanskilið er K-dagur.  Engin stefna er til um slíkt.  

5. Styrkur,veikleiki, ógnanir, tækifæri.

A) Styrkur.

Styrkur klúbbsins er óumdeilanlega starf fortíðarinnar og það sem hann hefur gert í líknarmálum án þess að það hafi verið sérstaklega tekið saman og sett til bæjarbúa

B) Veikleiki.

-Of lítið um að nýir embættismenn skoði hvernig starfið var hér áður fyrr.

-Ekki farið nóg eftir skipunarbréfum

-Engin samþykkt langtímastefna.

-Ekki haldið nóg í gamlar skynsamar hefðir.

-Vantar vinnuramma og fræðslu fyrir embættismenn.

-Litlar kröfur gerðar til embættismanna.

-Ómarkviss inntaka nýrra félaga á heildina litið.

-Of mörg markmið sett stefnulaust.

C) Ógnun.

-Samkeppni við önnur félagasamtök, og afþreyingaratriði.

-Sjá atriði í innri og ytri greiningu sem eru óbein og bein ógnun.

D) Tækifæri.

-Nýta nútímatækni.

-Uppsveifla í farvatninu.

-Setja langtímastefnu um markmið og leiðir.

6. Framtíðarsýn.

Ný öld kallar á ný vinnubrögð og nýja sýn. Það þarf að nýta alla nýjustu tölvutækni til aukinnar samvinnu klúbba og umdæmisins.  Við þurfum að stórauka kynningu á starfssemi klúbbsins gera hann ásamt Sinawikklúbbnum xxxxx sýnilegri í því sem við erum  að gera og gera það markmiðsbundið. 

Það þarf að koma á betri samvinnu við Sinawikklúbbinn xxxxx(og eða annað sem við á), og gera þeirra hlut stærri í þeirri mynd sem við sáum.

Það er hverju byggðarlagi nauðsynlegt að hafa góðan Kiwanisklúbb starfandi.  Það þarf að byggja á því besta sem gert er í dag, og hefur verið frá því að klúbburinn hóf göngu sína, en það þarf að gera það með nýjum útfærslum, auknum þunga og af enn meiri bjartsýni.  Það þarf að vinna að því að Kiwanisfélagar geti borið áfram stoltir Kiwanismerkið sitt hvar sem þeir eru.

Kiwanisklúbburinn Framtíðin er komin  til að vera, en það er undir þeim er við stjórnvöldin eru hverju sinni hvernig til tekst að viðhalda vöxt í klúbbnum og gera gott betur.

7. Stefnumótun.

Til þess að geta haft meiri tíma í starfið sjálft þarf að setja stefnu um rekstur klúbbsins,  og hvernig eigi að vinna að málum þannig að eftirmenn þeirra sem láta af störfum halda því starfi áfram og gera ennþá betur, eða alla vega ekki minna en sá vinnurammi segir til um sem gerður verður.

Stefnumótun er aldrei lokið, hún er eingöngu til a binda ákveðin atriði er menn koma sér saman um að vinna eftir og sjá hvernig til tekst.  Ef upp koma breytingar sem telja að þurfi að gera þá þarf að fara í samþykktarferli og leggja fyrir aðalfund.  Þetta tryggir að ekki sé  verið að breyta góðum hlutum breytinganna vegna, og eða vegna þess að menn horfa ekki til lengri tíma markmiða.

Eitt atriði verður einnig að hafa í huga en það er kostnaður.  Við stefnumótun þá er ýmsum atriðum breytt sem gætu haft kostnaðarauka í för með sér, en líka er þá í öðrum atriðum um kostnaðarlækkun að ræða, þannig að heildarkostnaður þarf ekki endilega að verða meiri.

Ekki má þó gleyma að virðing og vöxtur verður ekki í klúbbnum ef ekkert má kosta til.  Við fáum ekki menn til að leggja á sig alla þessa sjálfboðavinnu ef þeir þurfa að taka stóran kostnað upp úr eigin vasa.  Það gengur einfaldlega ekki.  En það þarf að skilgreina hver sá kostnaður er, og hver greiðir hvað.

Við eigum að krefjast árangurs sem sett er í stefnumótun, hafa fjármagn til að kosta til þess og eyða þá minna í það sem gefur engan árangur, og hafa gott eftirlit með framkvæmdinni.  Eftir því sem klúbburinn vex þá verður hlutfallskostnaður minni á félaga.

Ekki má gera breytingar hratt, heldur verður að vinna vel að þeim breytingum sem ákveðið verður að gera og senda öllum félögum til yfirferðar og samþykktar.  Eftir að því ferli er lokið þá þarf að gefa út vinnuramma þann sem samþykktur var til allra félagana í klúbbnum og þá líka ætlast til þess að eftir því se farið.

Eins og áður segir ný öld kallar á nýja sýn, og breytta hugsun.  Við þurfum að hrista af okkur slenið og hætta að karpa um smáatriði eins og skýrslur og skýrslugerðir.  Setja okkur markmið og vinnuramma sem allir eru sáttir við og vinna eftir því þangað til umhverfið kallar á breytingar.

Hér á eftir fara þau atriði er þarf að setja stefnu um og festa í vinnuramma.  Það verður drepið á helstu atriðum en framkvæmdin verður síðan í smáatriðum í höndum þeirra er stjórna.

A) Hlutverk xxxxxsölu.

Hér þarf að setja allt er skiptir máli, frá því að vara er pöntuð, við hvern á að tala, hvað þarf að gera klukkan hvað og þar fram eftir götunum.  Þetta er okkar lífæð, og þarf að standa vel að.  Einnig þar hér að setja allt er viðvíkur þeirri vinnu er Sinawikkonur gera fyrir okkur, og hvernig við eigum að hjálpa þeim og sv.frv.

B) Fyrirkomulag fræðslu/gögn.

Setja þarf stefnu og skýran vinnuramma um hvernig fræðslu skuli háttað fyrir embættismenn, og nýja félaga sem hugsanlega vilja ganga til liðs við okkur.  Hér þarf að koma einnig sú fræðsla sem embættismenn fá frá umdæminu.

C) Vinnureglur allra embættismanna.

Útbúa skal vinnureglur (og gátlista) fyrir alla embættismenn klúbbsins, þar sem kemur fram hvað ætlast er til af þeim og gróflega tímasett hvenær ákveðin atriði þurfa að gerast.

Í þessum vinnureglum skal koma fram hvað er ætlast til að viðkomandi embættismaður eigi að gera, hvert er hlutverk hans og verksvið.  Hvort verksviðið tengist fjárhagsáætlun.

Í þessum vinnureglum þarf að koma fram allt sem máli skiptir fyrir viðkomandi embættismann þannig að hann geri sér grein fyrir hvar upplýsingar er að finna, og hvað er ætlast til af honum í því starfi sem hann er.  

Slíkar vinnureglur þarf einnig um allar nefndir á vegum klúbbsins.  Þar yrði nánar tilgrein hvað væri til ætlast og hvernig í grófum dráttum.  Jafnframt þarf ekki endilega að vera heil nefnd ef starfið er lítið, þá er nóg  formaður, þannig að þær nefndir sem lítið er gert í og vitað að verði lítið starf á að setja á eina hendi.  

D) Fyrirkomulag umdæmisþinga.

Hér yrði skilgrein það vinnufyrirkomulag þinganna umfram það sem kemur í lögum.  Hér þarf að skilgreina til dæmis eftirfarandi atriði:

1 Hvað fræðslu á að mæta og hverjir.

2 Hvenær þarf að skila gögnum og sækja gögn.

3 Hver sér um skipulag þingsins,eins og var hér áður var það kjörforseti sem gékk frá öllu, þar sem hann var að taka við.  Hann hélt okkar fólki saman, pantaði það sem þurfti að panta og hafði samráð við formann Sinawik(þar sem við á).

E) Fyrirkomulag sumarhátíða.

Hér þarf að setja niður m.a eftirfarandi atriði:  Skipa aðila sem er tengiliður við svæðisstjórn og skipuleggur fyrir klúbbinn það sem þarf að gera til að hátíðin verðir sem best úr garði gerð fyrir okkur og okkar fjölskyldur.

F) Fyrirkomulag svæðisráðsfunda.

Hér þarf að setja niður um eftirfarandi atriði:  Hverjir eiga að fara, hvernig þeir ætla að fara og hringja kvöldið fyrir og fylla bíl.

G) Fyrirkomulag skýrslugerða, afrit og fl.

Hér þarf að setja almennar samræmdar reglur um skýrslugerð sem krafist er og þarf sem lágmark.

Þær skýrslur sem eru með ákveðið form skulu sett með sem dæmi, en aðrar er getið um og hver eigi að gera þær og til hvers þeir eigi að senda þær og eða afhenda.

H) Samræmt félagatal 
Útbúa þarf samræmt félagatal, þar sem koma fram fundir, helstu viðburðir, og síðan uppsöfnun þeirra embættismanna sem hafa verið a´vegum klúbbsins í umdæmisstjórn. Hvaða viðurkenningar klúbburinn hefur fengið í gegn um árin og hvað hefur verið veitt mikið af líknar fé.  Alþjóðleg samskipti o.fl.  Þetta félagatal eigum við að senda öðrum klúbbum og setja á fjölfarna staði svo sem heilsugæslustöðvar, flugstöðina í upplýsingamiðstöðina ofl.ofl.

I) Hlutur klúbbsins í alþjóðlegum verkefnum.

Hér þarf að setja skýra stefnu.  Eins og þetta var þá var einstaka umdæmisstjóri að samþykkja einn, og eða setja fyrir umdæmisþing einhver verkefni mismunandi há í fjárhæðum án þess að vera viss um hvort það tekst eða ekki.  Klúbbar voru alltaf neikvæðir fyrir slíkum fyrirskipunum eins og þeir kalla það og vilja ekki setja neitt út fyrir sitt svæði eða byggðarlag. Núna er komin sjóður sem tekur á þessu og við þurfum að styrkja hann en einnig að skoða hvort við getum ekki tekið eitthvað að okkur án þess að það sé of mikil vinna, gæti verið tengsl við aðra klúbba eða álíka. 

Klúbbarnir eiga að gera það sem þeir telja skynsamlegt í héraði, en þeir verða einnig að taka þátt í alþjóðlegum verkefnum að mikið meiri krafti en verið hefur, og þá er spurning hvernig.  Einnig þarf að setja stefnu um það að umdæmisstjóri setji ekki aukaverkefni á hverju ári í hitt og þetta.

J) Viðhald/vöxtur klúbbsins.

Hér kemur bæði viðkvæmasti og stærsti stefnumarkandi þátturinn í öllu starfinu og mun sennilega sitt sýnast hverjum.

Ef allir þættir á undan verða settir í stefnumörkun og samþykkt þá geta allir sameinast um að setja skýra stefnu og markmið um hvernig við í fyrsta lagi höldum fengnum hlut og þar á eftir aukið við vöxt klúbbsins.  Í þennan lið þarf að setja verulega vinnu, annars verður engin árangur til lengri tíma litið.  Hér má ekki kasta hendinni til, heldur skilgreina, prufa, hætta við gera betur og stöðugt halda áfram fram á við.

En til þess að geta sameinaðir farið í þessa vinnu þá þarf að afgreiða atriðin á undan til þess að vera ekki sífellt að karpa um rekstrarlega hluti og skýrslugerðir sem taka einvörðungu tíma frá mönnum.

Hér eru sett fram nokkur atriði til skoðunar:

Mikið gegnumstreymi virðist vera komið í klúbbinn,  og sennilega margar ástæður fyrir því.  En samnefnari þess er að við  höldum ekki þeim félagafjölda sem var eða milli xxx – xxx sem er þó til um gömul samþykkt.  Við erum að taka inn einn og tvo félaga með tilheyrandi pappírsvinnu við að tilkynna um nýja félaga og félaga sem hafa hætt. Við höfum ekki eftir því sem næst kemst undanfarin 3 ár rukkað nýja félaga um inntökugjöld, en greitt af nýjum félögum inntökugjöld. Niðurstaðan er að við erum ekki að gera þetta rétt.  Við flýtum okkur of mikið fyrir stundarárangur en horfum ekki til lengri tíma.  Við erum ekki nógu sjálfum okkur samkvæmir í þessum efnum. Margt er hægt að gera til að breyta þessu, en allt að sjálfsögðu kostar tíma, peninga og fyrirhöfn, en kastað verður fram hér nokkrum hugmyndum og þó að þetta tæki nokkur ár, en sífellt unnið að þessu.

1998.

Gengið er út frá því að stefnumótun verði kláruð á næstu mánuðum og samþykkt á aðalfundi í apríl. En beint í framhaldi af því væri stefnan gróflega þessi:

1 Leggja áherslu á að klúbburinn  styrki innra starf, en leggi minni áherslu á fjölgun.

2 Að skrá ástæðu þess ef félagar hætta til að hægt sé að sjá hver er helsta ástæðan fyrir gegnumstreyminu, svo hægt sé að grípa til aðgerða ef það er þá hægt.

3 Að gerð verði samræmd áætlun um inntöku nýrra félaga, sem almennt verði notuð í klúbbnum.

4 Skoða möguleika að komast á internetið, og kostnað við það.

1999.

Á þessu ári verði eftirfarandi aðgerðir framkvæmdar eða sett í framkvæmd.

1 Öllum almenningi verði boðið að sitja fundi og kynna sér Kiwanisstarfið, og þá ekki eingöngu almenna fundi með ræðumönnum, heldur félagsmálafundi.  Þetta verði gert þannig að auglýst verði að klúbburinn verði opnir fyrir þeim er áhuga hafa á að sitja fundi og sjá hvernig starfsemin fer fram án skilyrða, hvar eru fundarstaðir og fundartími.  Kiwanisfélagar kanni með sína vini og kunningja.  Og þetta boð gildi um bæði konur og karla.  Öllum þessum(ef einhverjir koma) aðilum verði afhent um hvað Íslenska Umdæmið snýst, fjáraflanir styrkveitingar og annað er skiptir máli sett á blað í mjög stuttu máli.  Jafnframt verði tekið fram í dreifibæklingnum hvað kostar að vera í klúbbnum, fundardagskrá og annað er skiptir máli fyrir væntanlega nýja félaga.  Þessir aðilar verða ekki skráðir sem félagar heldur gestir, og að það sé tekið fram í bæklingnum að þeir sem hugsa sér að gerast félagar þurfi að hafa samband við einhver til þess skipaðan í klúbbnum, og að inntökufundur sé í apríl á hverju ári almennt.  Þetta yrði prufað í tvö ár að taka ekki inn nýja félaga nema að þeir byrji að sitja fundi á haustin og séu sér meðvitaðir um alla þætti starfsins, og þegar þeir taka ákvörðun þá´séu þeir settir í smá fræðslu og síðan er hátíðlegur og virðulegur félagsmálafundur þar sem teknir verða inn þeir sem hafa þá gengið í gegn um ofangreint.  Þetta gæti gert það að verkum að þeir félagar sem ganga inn á þessum forsendum eru þá búnir að sjá starfið, taka þátt í verkefnum og fleira sem snýr að starfi klúbbsins, og því meiri möguleikar að þeir félagar haldi áfram.

2 Markmiðsbundið kynningarstarf á starfssemi klúbbsins  færi í gang með tilliti til þess að ný öld er að byrja og fleira í þeim dúr.  En það myndi hjálpa til við fjölgun í klúbbnum og jafnvel fjölga áhuga þeirra er vildu ganga í nýja klúbba.  Ekki má skorða þetta of mikið, heldur vera með þessa hluti eins straumlínulega og hægt er. Stefnan er að fyrst og fremst styrkja innra starf klúbbsins og stöðva gegnumstreymið.

2000.

Á þessu tímabili verður komið einhver niðurstaða á þær aðgerðir sem hafa verið settar í gang.  Árið 1998 þarf að stefna á að fjölga Kiwanisfélögum um 20 í raunfjölgun til ársins 2003.  Því mun þetta ár fara í að skoða það sem gerst hefur og halda áfram á þeirri braut sem mörkuð hefur verið með enn meiri þunga.


Annað sem þarf að skoða:

1 Endurskoða stefnumótunina, laga til og eða einfaldlega halda áfram á sömu braut ef að virkar.

2 Endurskoða áætlun um félagafjölgun og koma með tillögur.

3 Endurskoða rekstur og skoða alla hagræðingu sem skynsamleg er, og koma með tillögur.

4 Halda áfram markaðsetningu klúbbsins á hagkvæman hátt.

5 Halda áfram á þeirri braut að hlúa að innra starfi klúbbsins.

2001.

1 Endurskoða stefnumótunina, laga til og eða einfaldlega halda áfram á sömu braut ef að virkar.

2 Endurskoða áætlun um félagafjölgun og koma með tillögur.

3 Endurskoða rekstur og skoða alla hagræðingu sem skynsamleg er, og koma með tillögur.

4 Halda áfram markaðsetningu klúbbsins á hagkvæman hátt.

2002.

1 Endurskoða og leggja drög að nýrri stefnumótun sem yrði byggð á því sem gert hefur verið og því umhverfi sem klúbburinn verður í þá.

2 Taka þarf saman árangur hvort heldur varð eða ekki á öllum atriðum sem unnið hefur verið að undanfarin ár frá því að stefnumótunin var gerð og endurskoða.

3 Leggja fyrir félaga klúbbsins og síðan fyrir aðalfund til samþykktar.

2003.

1 Hér byrjar sama ferlið með nýjum og breyttum áherslum miðað við samþykkta stefnu sem allir vinna eftir almennt.

Ef við setjum okkur stefnu og markmið og vinnum síðan eftir því og prufum okkur áfram, þá eru meiri líkur á árangri.

En við verðum að vita hvað við þurfum í því umhverfi sem við lifum í og vera órög að breyta til ef á þarf að halda en ekki öðruvísi.

